„МЕМЛЕКЕТТІК РӘМІЗДЕР-ҰЛТ МАҚТАНЫШЫ”

 ағылшын тілі пәннінің оқытушысы
Тілеужан Әсемгүл Тілеужанқызы

	 «Мемлекеттік рәміздер –еліміздің егемендігі мен тәуелсіздігін паш ететін нышандар. Бұл рәміздер біздің мемлекетіміздің өткені, бүгіні мен болашағы арасындағы сабақтастықтың жарқын бейнесі.
	Мемлекеттік рәміздер - халқымыздың рухын, ұлттық салт-санасын, қаһармандығы мен даналығын, болашаққа үмітін, арман - тілегін жеткізетін ерекше құнды белгілер. Желбіреген аспан түстес байрағымыз халқымыздың арманын асқақтатып, қыран бүркіттей елімізді аспан әлемінде қалықтап тұр» 
Н.Ә.Назарбаев.

	Мен елімнің тәуелсіздігі мен мемлекеттік рәміздерін тең ұғым деп түсінемін. 
	Рәміздер – бұлар менің егемен  елімнің, қымбатты  Қазақстанымның бет бейнесі, мен үшін биік, мен үшін қастерлі.  Қазақстанның әрбір азаматы құрметтейтін, қастерлейтін, әр отбасы құндылығым деп бағалайтын  «символы». 
	Біздің елдің  төл рәміздері 30 жыл бұрын  тәуелсіздігімізге аяқ басқан кезеңде  өмірге келді. Рәміздер саяси тәуелсіздігіміздің,   мемлекеттік егемендігіміздің бірегей белгілері. Қазақ елінің мемлекеттік рәміздері - еліміздің өмір салтын, бүкіл болмысын, ерекшелігін, айрықша арман - мақсатын айқындайтын, басқалармен байланыс мұратын білдіретін белгі.
	Тәуелсіздік алған  30 жылдық тарихында  жас мемлекетіміздің жас астанасында және бүкіл республика аумағында еліміздің елдігін танытатын, отаншылдық пен патриоттық рухты оятатын, әр жүректе мақтаныш сезімін тудыратын нышандар өз дәрежесінде көрініс табуда.
[bookmark: _GoBack]	Бауыржан Момышұлы атамыз  айтқандай «Ту – қасиет! Ту – әскерлердің ар намысы» деп   Олимпиада ойындарындағы спортшыларымыздың  жеңіс тұғырында тұран сәттеріндегі  мемлекетіміздің қасиетті  көк байрағының желбіреуі әрқашан маған қуат беретін,  намысымды қайрай түсетін, жігерлендіретін, мен  үшін зор мақтаныш сезімі. 
	Адамға зор рухани әсер беретін күштің, халықтың, ұлттың, мемлекеттің, елдің бірлігінің нышаны сипаттайтын мемлекеттің салтанатты әні, мемлекеттік рәміздің ең маңыздысы-Әнұран   орындалғанда   қазағымның  мыңдаған жылғы тарихы, бүгінгі өмірі мен келешек арманы көз алдымнан тізбектеліп өтіп жатқандай күй кешемін.  Әнұранды түрегеліп, жүректің тұсына қолымды  қойып айтуымның өзі бұл өз мемлекетіме деген құрметім деп білемін. Мен әрдайым елімнің Әнұранын   терең отаншылдық сезімдегі ән екенін өскелең ұрпаққа айтудан жалыққан емеспін. 
 	Қазақстан Республикасының Мемлекеттік елтаңбасының негізі - Шаңырақ.  Шаңырақ әлемнің біртұтастығы, мемлекеттің бастауы отбасы ошағының бейнесі.   Оны елтаңбаның жүрегі дер едім. 
	Қазақта «Шаңырағың биік, керегең кең, босағаң берік болсын» деген әдемі тілек сөз бар.  Бұл тілектен мен қатар шапқан қос тұлпарды, ай астында қазақ үйін көріп, шарықтаған таза көңіл – күйді сезгендеймін. 
	Бұл тілектен  мен туған елімнің, киесіндей болған  жерімнің таңбасын,  сан ғасырды бейнелеген елдігімнің белгісін танығандаймын.
	Бұл тілектен   қанатты тұлпарды, шайқалмаған шаңырақты,  Тәуелсіздік көркі болған,  өркениет өріне айналған, Ақ орданың төрінен Нұр төккен  елтаңба көргендеймін. 
	Осындай елімнің мәртебесі биік  рәміздері - зор тәрбиелік мән, мағынаға ие болуы хақ. Қазақстандық патриотизм елдің нағыз патриоттарын қалыптастыратын құбылыс болса,  Қазақстан Республикасының мемлекеттік рәміздеріне: Туына, Елтаңбасы мен Әнұранына ерекше құрметпен қарауды, мемлекеттік нышандарымызды шын ниетімен қадірлеуді өз елімнің  адал перзенті, патриоты ретінде  басқаларданда талап етемін. 
	Ендеше Тәуелсіз елімнің  жас ұландары тәуелсіздігіміз тұғырлы болсын десек, еліміздің символы – мемлекеттік рәміздерді қастерлеп, құрметтеу бәріміздің міндетті парызымыз екенін,   өз жерімізді, өз елімізді әкелер мен аталарымыз сияқты қадірлеуге, сүюге қорғауға тиіс екенімізді естен шығармайық. 

Отан –жерім, Отан - суым,
Отан қуат, нәр берер
Отан - ұран, Отан - туым,
Отан мәңгі гүлденер.


















